
Brahmakritam 1 Jagannatha Stotram

ப்³ரஹ்மக்ரு’தம் 1 ஜக³ந்நாத²ஸ்தோத்ரம்

Document Information

Text title : Brahmakritam 1 Jagannatha Stotram

File name : brahmakRRitaM1jagannAthastotram.itx

Category : vishhnu, vishnu, skandapurANa, stotra

Location : doc_vishhnu

Proofread by : PSA Easwaran

Description/comments : skandapurANa | vaiShNavakhaNDa | puruShottamakhaNDa | adhyAya

27/15-38||

Latest update : May 5, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

May 5, 2025

sanskritdocuments.org



Brahmakritam 1 Jagannatha Stotram

ப்³ரஹ்மக்ரு’தம் 1 ஜக³ந்நாத²ஸ்தோத்ரம்

ப்³ரஹ்மோவாச ।
நமஸ்துப்⁴யம் நமோ மஹ்யம் துப்⁴யம் மஹ்யம் நமோ நம: ।
அஹம் த்வம் த்வமஹம் ஸர்வம் ஜக³தே³தச்சராசரம் ॥ 15॥
மஹதா³தி³ ஜக³த்ஸர்வம் மாயாவிலஸிதம் தவ ।
அத்⁴யஸ்தம் த்வயி விஶ்வாத்மம்ஸ்த்வயைவ பரிணாமிதம் ॥ 16॥
யதே³தத³கி²லாபா⁴ஸம் தத்த்வத³ஜ்ஞாநஸம்ப⁴வம் ।
ஜ்ஞாதே த்வயி விலீயேத ரஜ்ஜுஸர்பாதி³போ³த⁴வத் ॥ 17॥
அநிர்வக்தவ்யமேவேத³ம் ஸத்த்வாத்ஸத்த்வவிவேகத: ।
அத்³விதீய ஜக³த்³பா⁴ஸ ஸ்வப்ரகாஶ நமோऽஸ்து தே ॥ 18॥
விஷயாநந்த³மகி²லம் ஸஹஜாநந்த³ரூபிண: ।
அம்ஶம் தவோபஜீவந்தி யேந ஜீவந்தி ஜந்தவ:॥ 19॥
நிஷ்ப்ரபஞ்ச நிராகார நிர்விகார நிராஶ்ரய ।
ஸ்தூ²லஸூக்ஷ்மாணுமஹிமந்ஸ்தௌ²ல்யஸூக்ஷ்மவிவர்ஜித ॥ 2.27.20॥
கு³ணாதீத கு³ணாதா⁴ர த்ரிகு³ணாத்மந்நமோऽஸ்து தே ॥ 21॥
த்வந்மாயயா மோஹிதோऽஹம் ஸ்ரு’ஷ்டிமாத்ரபராயண: ।
அத்³யாபி ந லபே⁴ ஶர்ம அந்தர்ய்யாமிந்நமோஸ்து தே ॥ 22॥
த்வந்நாபி⁴பங்கஜாஜ்ஜாதோ நித்யம் தத்ரைவ ஸம்ஸ்துவந் ।
நாதிக்ரமிதுமீஶோऽஸ்மி மாயாம் தே கோऽந்ய ஈஶ்வர:॥ 23॥
அஹம் யதா²ண்ட³மத்⁴யேऽஸ்மிந் ரசித:ஸ்ரு’ஷ்டிகர்மணி ।
ததா²நுலோமகலிதா ப்³ரஹ்மாண்டே³ ப்³ரஹ்மகோடய:॥ 24॥
ஸார்த்³த⁴த்ரிகோடிஸங்க்²யாநாம் விரிஞ்சீநாமபி ப்ரபோ⁴ ।
நைகோऽபி தத்த்வதோ வேத்தி யதா²ஹம் த்வத்புர:ஸ்தி²த:॥ 25॥
நமோऽசிந்த்யமஹிம்நே தே சித்³ரூபாய நமோ நம: ।

நமோ தே³வாதி⁴தே³வாய தே³வதே³வாய தே நம:॥ 26॥
தி³வ்யாதி³வ்யஸ்வரூபாய தி³வ்யரூபாய தே நம: ।
ஜராம்ரு’த்யுவிஹீநாய ம்ரு’த்யுரூபாய தே நம:॥ 27॥
ஜ்வலத³க்³நிஸ்வரூபாய ம்ரு’த்யோரபி ச ம்ரு’த்யவே ।
ப்ரபந்நம்ரு’த்யுநாஶாய ஸஹஜாநந்த³ரூபிணே ।
ப⁴க்திப்ரியாய ஜக³தாம் மாத்ரே பித்ரே நமோ நம:॥ 28॥
ப்ரணதார்திவிநாஶாய நித்யோத்³யோகி³ந்நமோऽஸ்து தே ।
நமோ நமஸ்தே தீ³நாநாம் க்ரு’பாஸஹஜஸிந்த⁴வே ॥ 29॥
பராய பரரூபாய பரம்பாராய தே நம: ।
அபாரபாரபூ⁴தாய ப்³ரஹ்மரூபாய தே நம:॥ 2.27.30॥
பரமார்த²ஸ்வரூபாய நமஸ்தே பரஹேதவே ।
பரம்பராபரிவ்யாப்தபரதத்த்வபராய தே ॥ 31॥
ப்ரணதார்திவிநாஶாய நம:ஸ்வாத்மைகபா⁴நவே ।
புரா யத்ப்ரார்தி²தம் ஸ்வாமிந்ஸ்ரு’ஷ்டிபா⁴ராவதாரணே ॥ 32॥
தத்குருஷ்வ ஜக³ந்நாத²ஸஹஜாக்தத³ரூபபா⁴க் ।
த்வயி ப்ரஸந்நே கிம் நாத² து³ர்லப⁴ம் மயி வித்³யதே ॥ 33॥
த்வயைவாஹம் ப்ரு’த²க்³லீலாபே⁴தா³த்³பி⁴ந்ந: க்ரு’பாம்பு³தே⁴ ।
அஜ்ஞாநதிமிரச்ச²ந்நே ஜக³த்காராக்³ரு’ஹாந்தரே ॥ 34॥
ப்⁴ராம்யந்ந த்³வாரமாப்நோதி த்வாம்ரு’தே முக்திஹேதவே ॥ 35॥
நமோ நமஸ்தே ஜக³தே³கவந்த்³ய ஸுராஸுராப்⁴யர்சிதபாத³பத்³ம ।
நமோ நமஸ்தாபஹரைகசந்த்³ர நமோ நம: ஶர்மஸுபோ³த⁴ஸாந்த்³ர ॥ 36॥
நமோ நம: கல்பகதூ³ரபூ⁴த து³ஷ்ப்ராப்யகாமப்ரத³ கல்பவ்ரு’க்ஷ ।
தீ³நாஶரண்யப்ரணதைகது:³க²ஸங்கோ⁴த்³த்⁴ரு’தௌ நித்யஸுப³த்³த⁴பக்ஷ ॥ 37॥
ப்ரஸீத³ ஜக³தாம் நாத² மக்³நாநாம் து:³க²ஸாக³ரே ।
கடாக்ஷலீலாபாதேந த்ராயஸ்வ கருணாகர ॥ 38॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே
ஸப்தவிம்ஶாத்⁴யாயாந்தர்க³தம் ப்³ரஹ்மக்ரு’தம் ஜக³ந்நாத²ஸ்தோத்ரம்
ஸமாப்தம் ।

ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 27/15-38॥

